
(Лоиҳаи барқарорсозии неругоҳи барқи обии Норак, Марҳилаи II)

байни

ҶУМҲУРИИ ТОҶИКИСТОН

ва

АССОТСИАТСИЯИ БАЙНАЛМИЛАЛИИ РУШД

РАҚАМИ  ГРАНТ _______-____

СОЗИШНОМА ОИД БА МАБЛАҒГУЗОРӢ
СОЗИШНОМА аз __________________________ соли 2020, ки байни ҶУМҲУРИИ ТОҶИКИСТОН («Грантгиранда») ва АССОТСИАТСИЯИ БАЙНАЛМИЛАЛИИ РУШД («Ассотсиатсия») ба имзо расонида шудааст. Грантгиранда ва Ассотсиатсия дар ин хусус ба мувофиқа расиданд: 

МОДДАИ I – ШАРТҲОИ УМУМӢ; МАФҲУМҲО  

1.01. Шартҳои умумӣ (тавре дар Замима ба Созишномаи мазкур зикр ёфтааст) татбиқ гардида, қисми ҷудонопазири Созишномаи мазкур мебошанд.

1.02. Агар аз матн маънои дигар барнаояд, истилоҳоти бо ҳарфи калон овардашудае, ки дар Созишномаи мазкур истифода гардидаанд, дорои ҳамон маъное мебошанд, ки дар Шартҳои умумӣ ё Замима ба Созишномаи мазкур дода шудааст.

МОДДАИ II — МАБЛАҒГУЗОРӢ 

2.01. Ассотсиатсия розӣ шуд ба Грантгиранда барои расонидани кумак дар маблағгузории лоиҳаи дар Замимаи 1 ба Созишномаи қарзии мазкур («Лоиҳа») тавсифёфта ба Грантгиранда ба маблағи баробар ба сию шаш миллиону панҷсад ҳазор Ҳуқуқҳои махсуси қарздиҳӣ («Маблағгузорӣ») грант пешниҳод намояд, ки барои мақсадҳои Шартҳои умумӣ маблағгузории имтиёзнок ҳисобида мешавад.
2.02. Грантгиранда метавонад маблағи Маблағгузориро мутобиқи Фасли III Замимаи 2 ба Созишномаи мазкур гирад. 

2.03. Андозаи ҳадди аксари хидматона барои бақияи гирифтанашудаи маблағгузорӣ ним фоизро (1/2 аз 1%) дар як сол ташкил мекунад.
2.04. Санаҳои пардохт 15 апрел ва 15 октябри ҳар сол мебошанд.
2.05. Асъоре, ки бо он пардохт анҷом дода мешавад, доллари ИМА мебошад. 

МОДДАИ III — ЛОИҲА
3.01. Грантгиранда ҷонибдории худро аз ҳадафҳои Лоиҳа баён менамояд. Бо ин мақсад Грантгиранда бояд таъмин намояд, ки Лоиҳа тавассути Муассисаи иҷрокунандаи лоиҳа мутобиқи муқаррароти Моддаи IV Шартҳои умумӣ, Замимаи 2 ба Созишномаи мазкур ва Созишномаи лоиҳавӣ амалӣ карда шавад.

МОДДАИ  IV — ЭЪТИБОР ПАЙДО КАРДАН; ҚАТЪИ СОЗИШНОМА 

4.01.
Шартҳои иловагии эътибор пайдо кардани Созишномаи мазкур аз ҷумла шарти зеринро дар бар мегирад: «Созишномаи иловагӣ аз номи Грантгиранда ва Муассисаи иҷрокунандаи лоиҳа ба имзо расонида шуд.

4.02.
Муҳлати ниҳоии эътибор пайдо кардан яксаду ҳаштод (180) рӯз пас аз санаи ба имзо расонидани Созишномаи мазкур мебошад.

4.03.  Барои мақсадҳои Фасли 8.05 (б) Муқаррароти умумӣ уҳдадориҳои Грантгиранда аз рӯи Созишномаи мазкур (ба истиснои уҳдадориҳо оид ба пардохт) пас аз понздаҳ (15) сол пас аз санаи баимзорасонии Созишномаи мазкур қатъ карда мешаванд.

МОДДАИ V — НАМОЯНДАГОН; СУРОҒАҲО 
5.01.
Намояндаи Грантгиранда – Вазири молия.

5.02.
Барои мақсадҳои Фасли 11.01 Шартҳои умумӣ:

            (а) Суроғаи Грантгиранда:

Вазорати молия

кӯчаи Академикҳо Раҷабовҳо, 3    

Душанбе, 734025

Ҷумҳурии Тоҷикистон 

Факс:

(992-372) 216420

5.03.
Барои мақсадҳои Фасли 11.01 Шартҳои умумӣ:

             (а) Суроғаи Ассотсиатсия:


Ассотсиатсияи Байналмилалии Рушд


1818 H Street, N.W.

Washington, D.C. 20433


United States of Americа
            (b) суроғаи электронии Ассотсиатсия:


Телекс:


Факс:






248423 (MCI)

1-202-477-6391
ТАРАФҲО дар рӯзи баимзорасонӣ БА МУВОФИҚА РАСИДАНД.

Дар шахсияти

_____________________________________

                                                             Намояндаи ваколатдор

Насаб, ном ва номи падар: __________________________

Мансаб: __________________________




АССОТСИАТСИЯИ БАЙНАЛМИЛАЛИИ РУШД 

                              Дар шахсияти

_____________________________________

                                                             Намояндаи ваколатдор

Насаб, ном ва номи падар: __________________________

Мансаб: __________________________

ЗАМИМАИ 1

Тавсифи лоиҳа
Ҳадафи лоиҳа барқарор намудан ва зиёд намудани иқтидори истеҳсолии шаш гидроагрегати НБО Норак, баланд бардоштани самаранокии онҳо мебошад.

Лоиҳа аз қисмҳои зерин иборат аст:
Қисмати 1: Барқарор намудани шаш гидроагрегат ва иншооти иловагии обгузарони таҳти фишор, инчунин таҳкими иқтидори НБО Норак барои истифодабарӣ ва хизматрасонии техникии неругоҳи барқӣ. 

 1.1.
Таъмири асосии шаш гидроагрегат
(a) Барқарор намудани шаш гидроагрегат, аз ҷумла генераторҳо, турбинаҳо, ғалақаҳои саққоӣ ва трансформаторҳо, бо мақсади таъмини кори муттасили гидроагрегатҳои барқароршуда.
(b) Барқарор намудани иншооти обгузарони таҳти фишори мансуб ба шаш гидроагрегате, ки бояд мутобиқи қисми 1.1 (а) Лоиҳа таҳти таъмири асосӣ қарор дода шаванд. 
1.2.    Барқарор намудани пули Норак, бинои НБО (толори мошинӣ) ва биноҳои дигар, инчунин таҳкими иқтидори НБО Норак барои истифодабарӣ ва хизматрасонии техникии неругоҳи барқӣ: 
(a) барқарор намудани пули мошингузари Норак, аз ҷумла пояҳои соҳилӣ ва фоилавӣ, таъмири равоқи ёнаи оҳану бетонӣ, муҳофизати тиргакҳои хокреза ва иваз намудани иморати равоқдори оҳану бетонӣ ва унсурҳои сохти пул;
(b) барқарор намудани бинои НБО (толори мошинӣ) ва биною иншооти дар НБО интихобгардида; инчунин
(c) гузаронидани хизматрасонии техникӣ ва корҳои дахлдор дар ҳудуди НБО Норак, майдончаи НБО Норак, аз ҷумла хариди техникаи (механизмҳои) вазнин ва таҷҳизоте, ки барои гузаронидани корҳо оид ба хизматрасонии техникӣ заруранд.
Қисмати 2: Кӯмаки техникӣ.
2.1.
Гузаронидани чорабиниҳои зерин:

(a) баррасии лоиҳакашӣ, расонидани кумак дар ҷараёни хариди озмунӣ, назорати сифат ва сохтмон дар доираи Лоиҳа;
(b) гузаронидани тадқиқоти техникӣ, иқтисодӣ, молиявӣ ва тадқиқотҳои дигари муҳандисие, ки дар ҷараёни татбиқи Лоиҳа лозим мешаванд;  
(c) дастгирии ШСХК «Барқи Тоҷик» дар масъалаҳои ҳамкорӣ бо шаҳрвандон, гузаронидани машваратҳо бо дарназардошти омилҳои гендерӣ дар ҷараёни татбиқи Лоиҳа ва ҳавасмандгардонии иштироки боз ҳам васеътари занон ба сифати қувваи кории Муассисаи иҷрокунандаи лоиҳа;
(d) зиёд намудани иқтидори НБО Норак ва кормандони Вазорати энергетика ва захираҳои об ва Муассисаи иҷрокунандаи лоиҳа дар соҳаи бехатарии сарбанд, истифодабарӣ ва идоракунии иншооти обӣ ва расонидани кумак дар идоракунии Лоиҳа, аз ҷумла дар масъалаҳои идоракунии дороиҳо ва чораҳои экологӣ ва иҷтимоии муҳофизати Лоиҳа;   
(e) гузаронидани аудитҳои Лоиҳа ва Муассисаи иҷрокунандаи лоиҳа.

ЗАМИМАИ 2

Татбиқи Лоиҳа

A.
Механизмҳои институтсионалӣ  



Грантгиранда уҳдадор аст аз Муассисаи иҷрокунандаи лоиҳа талаб намояд, ки:

1. (a) Лоиҳаро мутобиқи Дастури амалиётӣ оид ба лоиҳа амалӣ намуда, (b) ягон муқаррароти Дастури амалиётӣ оид ба лоиҳаро бе розигии пешакии хаттии Ассостсиатсия тағйир надиҳад, бознадорад, хориҷ ё бекор накунад. Дар сурати ягон ихтилофи байни муқаррароти Дастури амалиётӣ оид ба лоиҳа ва муқаррароти Созишномаи мазкур, муқаррароти Созишномаи мазкур бартарият доранд.

2. Агар бо Ассотсиатсия тартиби дигаре мувофиқа нашуда бошад, дар давоми тамоми давраи татбиқи лоиҳа Машваратчӣ оид ба идоракунии лоиҳа, ки дорои таҷриба, тахассус ва доираи ваколатҳои қонеъкунандаи талаботи Ассотсиатсия мебошад, барои дастгирӣ дар омодасозии батафсили корҳо оид ба барқарорсозӣ ва корҳо оид ба таъмини бехатарии сарбанд, равандҳои гузаронидани тендер, инчунин назорати иҷрои корҳо қарордод бандад ва фаъолияти ӯро сарпарастӣ намояд.

3. Дар давоми тамоми давраи амалисозии лоиҳа Гурӯҳи татбиқи лоиҳаро, ки дорои функсияҳо, доираи ваколатҳо ва захираҳои қонеъкунандаи талаботи Ассотсиатсия мебошад, бо мақсади идоракунии ҳаррӯза, мониторинг ва арзёбии лоиҳа нигоҳ дорад.
B.
Созишномаи иловагӣ 

1.
Барои мусоидат ҷиҳати иҷрои Лоиҳа Грантгиранда уҳдадор аст дастрасии воситаҳои маблағгузориро барои Муассисаи иҷрокунандаи лоиҳа дар доираи Созишномаи иловагии байни Грантгиранда ва Муассисаи иҷрокунандаи лоиҳа баимзорасонидашуда («Созишномаи иловагӣ»), ки нисбати қисмҳои дахлдори маблағгузорӣ татбиқ мегардад ва бо шартҳои дигаре, ки аз тарафи Ассотсиатсия тасдиқ карда мешаванд, таъмин намояд.

2.       Грантгиранда уҳдадор аст, ки ҳуқуқҳои худро мутобиқи Созишномаи иловагӣ тавре амалӣ намояд, ки манфиатҳои Грантгиранда ва Ассотсиатсияро ҳимоя намуда, ҳадафҳои маблағгузорӣ ба даст оварда шаванд. Ба истиснои ҳолатҳое, ки бо Ассотсиатсия тартиби дигар мувофиқа мешавад, Грантгиранда набояд уҳдадорӣ ба зимма гузорад, Созишномаи иловагӣ ё ҳар яке аз муқаррароти онро тағйир диҳад, бекор кунад ё аз он даст кашад.

C.
Стандартҳои экологӣ ва иҷтимоӣ
1. 
Грантгиранда таъмин менамояд ва уҳдадор мешавад таъмин намояд, ки Муассисаи иҷрокунандаи лоиҳа Лоиҳаро мутобиқи стандартҳои экологӣ ва иҷтимоӣ бо усулҳои қобили қабули Ассотсиатсия иҷро менамояд.

2.
Бо банди 1 боло маҳдуд нагардида, Грантгиранда таъмин менамояд, ки Муассисаи иҷрокунандаи лоиҳа Лоиҳаро тибқи Нақшаи уҳдадориҳои экологӣ ва иҷтимоӣ («НУЭИ») дар шакли қобили қабули Ассотсиатсия амалӣ намояд. Бо ин мақсад, Грантгиранда уҳдадор аст таъмин намояд, ки Муассисаи иҷрокунандаи лоиҳа иҷрои бандҳои зеринро таъмин намояд:
(a) чораҳо ва амалҳои дар НУЭИ зикргардида бо эҳтиёткорӣ ва самаранокии зарурӣ ва тавре дар муқаррароти НУЭИ зикр гардидааст, амалӣ карда шаванд;
(b) барои пӯшонидани хароҷоти марбут ба татбиқи НУЭИ маблағҳои зарурӣ мавҷуд бошанд;

(c) чораҳои сиёсат ва расмиёт риоя гардида, барои татбиқи НУЭИ шумораи зарурии ҳайати кормандони баландихтисос ва соҳибтаҷриба, тавре дар НУЭИ пешбинӣ гардидааст, нигоҳ дошта шавад; инчунин
(d) НУЭИ ё ҳар муқаррароти он тағйир наёбад, бекор карда нашавад, боздошта нашавад ё ба таъхир гузошта нашавад, ба истиснои ҳолатҳое, ки Ассотсиатсия дар шакли хаттӣ бо тартиби дигар розигӣ изҳор менамояд, тавре дар НУЭИ зикр ёфтааст, нашри бетаъхири нусхаи НУЭИ-и таҷдиди назаршударо таъмин менамояд.
3. Дар ҳолати ҳар номутобиқатӣ байни НУЭИ ва муқаррароти Созишномаи мазкур, муқаррароти Созишномаи мазкур бартарӣ хоҳад дошт.
4. Грантгиранда бояд таъмин намояд ва Муассисаи иҷрокунандаи лоиҳаро уҳдадор созад, ки муқаррароти зеринро иҷро намояд:

(a) барои ҷамъоварӣ, ҷамъбаст ва ба Ассотсиатсия пешниҳод намудани ҳисоботҳои мунтазам бо даврияти дар НУЭИ зикргардида ва фавран дар шакли ҳисоботи алоҳида ё ҳисоботҳо бо дасрхости Ассотсиатсия пешниҳод намудани иттилоот дар бораи ҳолати мутобиқат ба НУЭИ ва воситаҳои экологӣ ва иҷтимоии дар он зикргардида тамоми чораҳои зарурӣ андешида мешаванд. Ҳамаи чунин ҳисоботҳо аз рӯи шакл ва мундариҷа бояд қобили қабули Ассотсиатсия бошанд ва дар онҳо аз ҷумла: (i) ҳолати татбиқи НУЭИ; (ii) шароите, агар чунин шароит мавҷуд бошад, ки ба иҷрои муқаррароти НУЭИ халал мерасонад ё таҳдид мекунад; ва (iii) чораҳои ислоҳӣ ва пешгирикунандае, ки барои бартараф кардани чунин шароит андешида шудаанд ё заруранд, ифода ёфта бошанд; инчунин
(b) дар бораи ҳар гуна ҳодиса ва садамаи марбут ба Лоиҳа, ки ба муҳити зист, ҷамоатҳои фарогирифтаи Лоиҳа, аҳли ҷомеа ё кормандон мутобиқи муқаррароти НУЭИ, воситаҳои экологӣ ва иҷтимоии дар он зикргардида, стандартҳои экологӣ ва иҷтимоӣ таъсири назарраси манфӣ ё зарари ҷиддӣ мерасонанд ё расонида метавонанд, фавран Ассотсиатсияро огоҳ намояд. 

5. Грантгиранда уҳдадор мешавад ва Муассисаи иҷрокунандаи лоиҳаро уҳдадор месозад, ки механизми дастраси баррасии шикоятҳоро ташкил, нашр, нигоҳдорӣ ва истифода намояд ва арзу шикоятҳоро аз одамони бо Лоиҳа фарогирифташуда қабул намуда, барои ҳаллу фасл ё мусоидат дар осон гардонидани ҳаллу фасли чунин мушкилот ва арзу шикоятҳо бо усули қобили қабули Ассотсиатсия тамоми чораҳои зарурӣ ва дахлдор андешад.
6. Грантгиранда уҳдадор мешавад Муассисаи иҷрокунандаи лоиҳаро уҳдадор месозад, то таъмин намояд, ки ҳамаи ҳуҷҷатҳои тендерӣ ва қарордодҳо барои корҳои сохтмонӣ дар доираи Лоиҳа уҳдадориҳои зерини пудратчиён, зерпудратчиён ва ташкилотҳои назораткунандаро дар бар гиранд: (а) риоя намудани ҷанбаҳои дахлдори НУЭИ ва воситаҳои экологӣ ва иҷтимоии дар он дарҷгардида; ва (b) қабул ва таъмини риояи кодексҳои одобу рафтор, ки бояд ба ҳамаи кормандон пешниҳод ва аз ҷониби онҳо имзо гарданд, бо тавсифи муфассали чораҳо оид ба бартарафсозиии хавфҳои экологӣ, иҷтимоӣ, хавфҳо барои саломатӣ ва амният, инчунин хавфҳои истисмор ва зӯроварии шаҳвонӣ, истисмори ҷинсӣ ва зӯроварӣ нисбат ба кӯдакон дар мавриди чунин корҳое, ки мутобиқи қарордодҳои зикргардида ба истифода супорида ё иҷро шудаанд.
Фасли II.
Мониторинги Лоиҳа, Ҳисоботдиҳӣ, Баҳодиҳӣ 

Грантгиранда бояд пешниҳоди ҳар ҳисоботро оид ба Лоиҳа ба Ассотсиатсия на дертар аз 45 рӯз пас аз гузаштани ҳар нимсолаи тақвимӣ, ки нимсолаи тақвимиро дар бар мегирад, таъмин намояд.

Фасли III.
Гирифтани воситаҳои маблағгузорӣ 
A. Муқаррароти умумӣ
Муқаррароти моддаи II Шартҳои умумиро маҳдуд накарда, тибқи Мактуб-дастуруламал оид ба пардохти маблағ ва маълумоти молиявӣ Грантгиранда метавонад воситаҳои Маблағгузориро барои пӯшонидани хароҷоти ҷоиз дар доираи маблағгузории ҷудошуда, ва агар ҷоиз бошад, дар доираи меъёри фоизии барои ҳар категория муқарраргардида тибқи ҷадвали зерин гирад:

	Категория
	Андозаи маблағҳои  грантии ҷудошуда 

(бо ҲМҚ ифодашуда)


	Фоизи хароҷот барои  маблағгузорӣ
(бе дарназардошти ААИ ва боҷи гумрукӣ, хироҷ, пардохтҳо, аксизҳо ва ҳар боҷу хироҷе, ки дар лаҳзаи ҳар гирифтани воситаҳои Маблағгузорӣ  амал мекунанд)

	(1) Молҳо, корҳо, хизматрасониии ғайримашваратӣ, хизматрасонии машваратӣ, омӯзиш, хароҷоти иловагии амалиётӣ барои Лоиҳа 
	36,500,000
	100%

	МАБЛАҒИ УМУМӢ
	36,500,000
	


B.
Шартҳои гирифтани маблағ; давраи гирифтани маблағ 

1.
Сарфи назар аз муқаррароти Қисми А Фасли мазкур, гирифтани маблағ ҷиҳати анҷом додани пардохтҳо барои пардохтҳое, ки то санаи баимзорасонии Созишномаи мазкур анҷом дода шудаанд, имконнопазир мебошад. 
2.
Санаи анҷомёбии Лоиҳа 31 декабри соли 2030 мебошад. 

Фасли IV.
Уҳдадориҳои дигар
 1.
Грантгиранда уҳдадор аст мунтазам тарифи миёнаи неруи барқро ҳарсола дар давоми давраи амалисозии Лоиҳа зиёд намояд, то ин ки то 31 декабри соли 2027 ба сатҳи ҷуброни хароҷот ноил гардад. 
2.
Барои мақсадҳои Банди 1 дар боло зикргардида:

(a) Истилоҳи «тарифи миёнаи неруи барқ» маънои тариферо дорад, ки ҳамчун тарифи расмии тасдиқшуда барои гурӯҳҳои мухталифи истеъмолкунандагони неруи барқ мутобиқи ҳиссаи онҳо дар ҳаҷми умумии истеъмоли неруи барқ дар давоми як давраи яксола ҳисоб карда мешавад.

(b) Истилоҳи «тарифи сатҳи ҷуброни хароҷот» маънои сатҳи тариферо дорад, ки хароҷоти пулиро дар ҳаҷми кофӣ барои пӯшонидани хароҷоти пулии аз ҷиҳати иқтисодӣ асоснокро барои таҳвили неруи барқ амалӣ менамояд ва он ҳадди ақал бояд хароҷот барои энергия ва сӯзишворӣ, истифодабарӣ ва хизматрасонии техникӣ, музди меҳнати кормандон, хароҷоти маъмурӣ ва умумӣ, талабот оид ба хизматрасонии қарз, инчунин андозҳоро фаро гирад. 

(c) Истилоҳи «Ҳуҷҷат оид ба тарифэҷодкунӣ» маънои ҳуҷҷати расмии сиёсати тарифии Грантгирандаро дорад, ки ҳисобу китоби сатҳи тарифҳои неруи барқро барои ноил гардидан ба сатҳи ҷуброни хароҷот ва траекторияи баланд бардоштани тарифҳои неруи барқ дар бар гирад. Чунин ҳуҷҷат бояд на дертар аз 31 декабри соли 2020 дар шакл ва мундариҷаи қобили қабули Ассотсиатсия қабул карда шавад ва Ҳукумат уҳдадор мешавад, ки бе мувофиқаи пешакӣ бо Ассотсиатсия онро тағйир намедиҳад, бекор, аз эътибор соқит намекунад ё аз он даст намекашад. 
3. Грантгиранда уҳдадор мешавад аз Муассисаи иҷрокунандаи лоиҳа талаб намояд, ки:

(a) Ба истиснои ҳолатҳое, ки Ассотсиатсия бо тартиби дигар розӣ мешавад, агар пешгӯии оқилонаи даромаду хароҷоти худ нишон надиҳад, ки даромади софи ҳисобии он дар ҳар соли молиявӣ дар давоми муҳлати қарздорӣ ҳадди ақал ба талаботи ҳисобишудаи хизматрасонии қарзи дарозмуддат дар чунин сол барои тамоми маблағи қарздории Муассисаи иҷрокунандаи лоиҳа, аз ҷумла қарзе, ки гирифта мешавад, баробар аст, ягон уҳдадории дарозмуддати қарзӣ ба зиммаи худ нагирад.

(b) То соли 2026 ба сатҳи миёнаи наваду панҷ фоизи (95%) ҷамъоварии маблағ аз рӯи ҳисобҳои пешниҳодшуда барои неруи барқи дар бозори дохилӣ фурӯхташуда ноил гардида, ба пастшавии ин сатҳ то Санаи хатми Лоиҳа роҳ надиҳад. 

4.
Барои мақсадҳои банди 3 боло:
(a) Истилоҳи «қарздории дарозмуддат» маънои ҳар қарздории Муассисаи иҷрокунандаи лоиҳаро бо фарорасии муҳлати пардохт дар давоми зиёда аз як сол аз рӯзи нахуст гирифтани уҳдадориҳои қарзӣ дорад. 

(b) Уҳдадориҳои қарзӣ дар ҳолатҳои зерин қабулшуда дониста мешаванд: (А) дар доираи шартнома ё созишномаи қарзӣ ё ҳуҷҷати дигари пешбиникунандаи чунин қарздорӣ ё тағйир додани шартҳои пардохти он ба санаи чунин шартнома, созишнома ё ҳуҷҷат; ва (Б) мутобиқи созишнома дар бораи додани кафолат ба санаи бастани созишномаи пешбиникунандаи чунин кафолат.

(c) Истилоҳи «даромади соф» маънои фарқи байни: (А) маблағи даромад аз тамоми манбаъҳои марбут ба амалиёт ва даромади соф аз фаъолияти ғайриасосӣ; ва (Б) маблағи ҳамаи хароҷоти марбут ба амалиёт, аз ҷумла идоракунӣ, нигоҳдории дахлдор, андозҳо ва пардохтҳо ба ҷои андозҳо, вале ба истинои захира барои хурдашавӣ, хароҷоти дигари пулии амалиётӣ, фоизҳо ва пардохтҳои дигарро аз рӯи уҳдадориҳои қарзӣ дорад.

(d) Истилоҳи «даромади соф аз фаъолияти ғайриасосӣ» маънои фарқи байни: (А) даромад аз ҳамаи манбаъҳо, ба ғайр аз онҳое, ки бо амалиётҳо алоқаманданд; ва (Б) хароҷот дар ҷараёни ба даст овардани даромади дар банди (А) боло зикргардида, аз ҷумла андозҳо ва пардохтҳоро ба ҷои андозҳо дорад.

(e) Истилоҳи «талабот оид ба хизматрасонии қарзи дарозмуддат» маънои маблағи умумии пардохтҳо (аз ҷумла пардохтҳо ба фонди пӯшонидани қарз, агар он мавҷуд бошад), инчунин фоизҳо ва хароҷоти дигари марбут ба қарзи дарозмуддатро дорад.

(f) «Истилоҳи «пешгӯии асоснок» маънои пешгӯиеро дорад, ки аз ҷониби Муассиса иҷрокунандаи лоиҳа на пештар аз дувоздаҳ (12) моҳ то қабули уҳдадориҳои қарзии дахлдор омода гардида, ҳам аз ҷониби Ассотсиатсия ва ҳам Муассисаи иҷрокунандаи лоиҳа ҳамчун асоснок қабул карда мешавад. Ассотсиатсия Муассисаи иҷрокунандаи лоиҳаро дар хусуси қобили қабул будани он огоҳ месозад, ба шарте ки аз лаҳзаи чунин огоҳкунӣ ягон ҳодисае рӯй надода бошад, ки ба вазъи молиявӣ ё натиҷаҳои минбаъдаи фаъолияти амалиётии Муассисаи иҷрокунандаи лоиҳа таъсири ҷиддии манфӣ расонад ё дар оянда расонида тавонад.

(g) Дар ҳама ҳолатҳое, ки барои мақсадҳои Фасли мазкур баҳодиҳии қарзи пардохташаванда бо асъори дигари аз асъори Грантгиранда фарқкунанда зарур аст, чунин баҳодиҳӣ бояд дар асоси қурби асъори қонунии бартаридошта, ки дар он асъори дигар ҳангоми чунин баҳодиҳӣ барои мақсадҳои хизматрасонии қарз дастрас мебошад, ё дар ҳолати набудани чунин қурб, дар асоси қурби асъори қобили қабул барои Ассотсиатсия гузаронида шавад.

(h) Истилоҳи «ҳаракати воситаҳои пулӣ аз фаъолияти асосӣ» маънои ҳаракати воситаҳои пулӣ аз фаъолияти ҷорӣ дар натиҷаи амалӣ намудани фаъолияти асосии Муассисаи иҷрокунандаи лоиҳаро дорад, ки даромад меорад, тавре дар ҳисоботи солонаи молиявии аудитшудаи Муассисаи иҷрокунандаи лоиҳа, ки ба талаботи СБҲМ мутобиқ мебошад, инъикос ёфтааст.

(i) Истилоҳи «СБМҲ» маънои Стандартҳои байналмилалии ҳисоботдиҳии молиявиро дорад.

(j) Истилоҳи «хизматрасонии қарзи кӯтоҳмуддат» маънои маблағи умумии пардохтҳо, инчунин фоизҳо ва хароҷоти дигари марбут ба қарзи кӯтоҳмуддатро дорад.

(k) Итилоҳи «қарзи кӯтоҳмуддат» маънои ҳар қарзи Муассисаи иҷрокунандаи лоиҳаро дорад, ки муҳлати пардохти он на зиёда аз як солро аз рӯзи қабули ибтидоии уҳдадориҳои қарзӣ ташкил медиҳад.

ЗАМИМА
Фасли I.
Мафҳумҳо
1. Барои мақсадҳои банди 5 Замима ба Шартҳои умумӣ «Дастур оид ба сиёсати зидикоррупсионӣ» маънои «Дастур оид ба пешгирӣ ва мубориза бо қаллобӣ ва коррупсия дар лоиҳаҳое, ки аз ҳисоби қарзҳои ББТР ва қарзу грантҳои АБР маблағгузорӣ мешаванд»-ро аз 15 октябри соли 2006 дорад, ки моҳи январи соли 2011 ва 1 июли соли 2016 таҷдиди назар шудааст.

2. «Категория» маънои категорияи дар ҷадвали Фасли III Замимаи 2 ба Созишномаи мазкур зикргардидаро дорад.

3. «Нақшаи уҳдадориҳои экологӣ ва иҷтимоӣ»  ё «НУЭИ» маънои нақшаи уҳдадориҳои экологӣ ва иҷтимоиро барои Лоиҳа аз 20 марти соли 2020 дорад, ки мутобиқи муқаррароти он давра ба давра ба он метавонад тағйирот ворид карда шуда, чораҳо ва амалҳои моддиро муайян менамояд, ки Грантгиранда уҳдадор мешавад барои бартараф кардани хавфҳо ва таъсири эҳтимолии экологӣ ва иҷтимоии Лоиҳа иҷро кунад ё иҷрои онҳо зарур аст, аз ҷумла муҳлати иҷрои амалҳо ва чораҳо, масъалаҳои институтсионалӣ ва таъминоти кадрӣ, омӯзиш, механизмҳои мониторингу ҳисоботдиҳӣ ва ҳар воситаҳои экологӣ ва иҷтимоие, ки вобаста ба ин  омода карда мешаванд. 

4. «Стандартҳои экологӣ ва иҷтимоӣ» ё «СЭИ» дар маҷмуъ инҳоро ифода менамоянд: (i) «Стандарти экологӣ ва иҷтимоии 1: Арзёбӣ ва идоракунии хавфҳо ва таъсири экологӣ ва иҷтимоӣ»; (ii) «Стандарти экологӣ ва иҷтимоии 2: Меҳнат ва шароити меҳнат»; (iii) «Стандарти экологӣ ва иҷтимоии 3: Истифодаи самараноки захираҳо, пешгирии ифлоскунии муҳити зист ва идоракунӣ»; (iv) « Стандарти экологӣ ва иҷтимоии 4: Саломатӣ ва амнияти ҷомеа»; (v) «Стандарти экологӣ ва иҷтимоии 5: Ҷудокунии замин, маҳдудиятҳо дар истифодаи замин ва кӯчонидани иҷборӣ»; (vi) «Стандарти экологӣ ва иҷтимоии 6: Ҳифзи гуногунии биологӣ ва идоракунии устувори захираҳои табиии зинда»; (vii) «Стандарти экологӣ ва иҷтимоии 7: Мардуми таҳҷоӣ/ҷамоатҳои маҳаллии анъанавии ба таври кофӣ арзёбинашуда дар ҷануби Сахара»; (viii) «Стандарти экологӣ ва иҷтимоии 8: Мероси фарҳангӣ»; (ix) «Стандарти экологӣ ва иҷтимоии 9: Миёнаравҳои молиявӣ»; (x) «Стандарти экологӣ ва иҷтимоии 10: Ҳамкорӣ бо тарафҳои манфиатдор ва ошкор намудани иттилоот»; ки 1 октябри соли 2018 эътибор пайдо карда, аз ҷониби Ассотсиатсия нашр шудаанд.

5. «Шартҳои умумӣ» маънои «Шартҳои умумӣ оид ба пешниҳоди маблағгузорӣ аз тарафи  Ассотсиатсияи Байналмилалии Рушд»-ро аз 14 декабри соли 2018 дорад.

6. «Хароҷоти иловагии амалиётӣ» маънои хароҷоти иловагии Муассисаи иҷрокунандаи лоиҳа вобаста бо амалисозӣ, идоракунӣ, мониторинг ва ҳамоҳангсозии Лоиҳа, аз ҷумла хизматрасонии техникӣ ва таъмири таҷҳизоти идора, сафарҳои дохилӣ, алоқа, тарҷумаи хаттӣ ва шифоҳӣ, боҷҳои бонкӣ ва хароҷоти дигари дорои хусусияти шабеҳро дорад, ки бевосита бо Лоиҳа алоқаманд мебошад, аз ҷумла маоши кормандон мутобиқи қарордод (вале ба истиснои маоши шахсони мансабдор аз ҷумла хизматчиёни давлатии Грантгиранда), пардохтҳо ва ҳиссаҷудокуниҳои дахлдори иҷтимоӣ ҳамаи он дар асоси буҷетҳои даврии қобили қабули Ассотсиатсия. 

7. «ВЭЗО» маънои Вазорати энергетика ва захираҳои оби Грантгирандаро ё ҳама гуна вориси ҳуқуқии онро, ки ба Ассотсиатсия қобили қабул аст, дорад.

8. «Пули мошингузари Норак» маънои пулро аз болои дарёи Вахш бо координатҳои зерин дар проексияи универсалии хатти арзии Меркатор (UTM): 528'890 / 4'248'684, минтақаи 42S.
9.  «НБО Норак» маънои объектро таҳти унвони зерин дорад: Неругоҳи барқи обии Норак, шаҳри Норак, вилояти Хатлони Грантгиранда.

10. «Қоидаҳои харид» барои мақсадҳои банди 87 Илова ба Шартҳои умумӣ маънои «Қоидаҳои хариди Бонки Умумиҷаҳонӣ барои қарзгирандагон дар доираи маблағгузории лоиҳаҳои сармоягузорӣ»-ро аз 1 июли соли 2016 дорад, ки моҳи ноябри соли 2017 ва августи соли 2018 таҷдиди назар карда шудаанд. 

11. «Муассисаи иҷрокунандаи лоиҳа», «Барқи Тоҷик», «БТ» ё ШСХК «Барқи Тоҷик» маънои ширкати миллии энергетикии «Барқи Тоҷик»-ро дорад, ки шакли моликияти он Ширкати саҳомию холдингии кушода мебошад. ШСХК «Барқи Тоҷик» ширкати мутобиқи Оинномаи Ширкати саҳомию холдингии кушодаи «Барқи Тоҷик», ки бо қарори Ҳукумат аз 31 октябри соли 2008, №537 тасдиқ шудааст, таъсисдодашуда ва фаъолияткунанда ё ҳар вориси ҳуқуқии он, ки қобили қабули Ассотсиатсия мебошад. 

12. «Машваратчӣ оид ба масъалаҳои идоракунии лоиҳа» маънои ширкати машваратии дар сатҳи байналмилалӣ эътирофшудаеро дорад, ки иҷрокунандаи лоиҳа мутобиқи банди 2 фасли I.А Замима ба Созишномаи мазкур киро намудааст.

13. «Дастури амалиётӣ оид ба Лоиҳа» маънои дастури амалиётии Лоиҳаро дорад, ки дар банди 1 Фасли I.A Замимаи 2 ба Созишномаи мазкур зикр гардида, аз ҷониби Муассисаи иҷрокунандаи лоиҳа 20 марти соли 2018 қабул гардида, метавонад бо мурури замон дар мувофиқа бо Ассотсиатсия нав карда шавад.

14. «Гурӯҳи татбиқи лоиҳа» маънои гурӯҳеро дорад, ки Муассисаи иҷрокунандаи лоиҳа барои идоракунии ҳамарӯзаи Лоиҳа, мониторинг ва арзёбӣ таъсис дода, дар банди 4 Фасли I.А Замимаи 2 ба Созишномаи мазкур зикр гардидааст.

15. «Санаи баимзорасонӣ» маънои санаи дертарро (аз ду сана) дорад, ки дар он Грантгиранда ва Ассотсиатсия Созишномаи мазкурро ба имзо расониданд. Чунин мафҳум дар ҳамаи ишораҳо ба «санаи Созишнома оид ба маблағгузорӣ» дар Шартҳои умумӣ истифода мегардад.

16. «Пардохтҳо ва ҳиссаҷудокуниҳои иҷтимоӣ» маънои ҳама гуна пардохтҳо ё аъзоҳаққии Муассисаи иҷрокунандаи лоиҳа ба сифати кумакпулӣ аз рӯи беморӣ, кумакпулӣ аз рӯи бекорӣ, суғуртаи маъюбӣ, пардохти ҷубронпулӣ ба кормандон, нафақа (нафақа ё таъминоти иҷтимоӣ) ва суғуртаи ҳаёт ё ҳар кумакпулиҳои дигарро мутобиқи қонунгузории Грантгиранда дорад. 

17. «Омӯзиш» маънои хароҷоти марбут ба сафарҳои омӯзишӣ, курсҳои омӯзишӣ, семинарҳо ва чорабиниҳои дигари омӯзишие, ки ба шартномаҳо бо таҳвилгарони хизматрасонӣ шомил нагардидаанд, аз ҷумла хароҷот барои маводи таълимӣ, бино ва таҷҳизот, иҷора, рафту омад, сукунат ва пардохти шабонарӯзии таълимгирандагон ва устодон, пардохти ҳаққи устодон ва хароҷоти дигари вобаста ба Лоиҳаро дорад.

